
16 s. MA'ITÉ.

34 Ma mi ve diggu de nu züâ in nisciün moddu;
mancu pe u sê, perchè u l’è u tronu de Diu,

35 Nè pe a tæra, perchè a l’è u banchettin di so pê,
nè per Gerüsalemme, perchè a l’è a sittæ du gran re.

36 Ti nu züiæ mancu pe a to testa, perchè ti nu peu
fâ giancu o neigru ün di to cavelli.

37 Ma segge u to parlâ: l’è cusci, l’è cusci; nun è
cuscì, nun è cusci: perchè u de ciü u ven da u cattivu.

38 Eì sentiu che l’è stætu ditu: euggiu per euggiu, 
e dente per dente.

39 Ma mi ve diggu de nu stâ a tü per tü cû cattivu;
ma se quarchedün u te da ünha mascâ in scia masca
drita ti presentighe anche l’âtra.

40 E a quellu che u veu litigâ cun ti e piggiâte u to
vestî, cedighe anche u feriollu.

41 E se quarcün u te veu obbligâ a fâ ün miggiu
cun lê, e ti và cun lê âtre due miggia.

42 Dà a chi te dumanda, e nu te tiâ inderê da chi
veu dumandàte in prestitu quarche cosa.

43 Eì sentiu che l’è stætu ditu: ti amiæ u to proscimu e ti odiæ u to nemigu.

44 Ma mi ve diggu: amæ i vostri nemixi, fæ du
ben a quelli che v’odian, e preghæ per quelli che ve
perseguitan e ve calünnian;

